
11. 12. Kap.
St. Paulus 2 girje






hægga heđin dænoin, hægga heđin rievvari gaskast, hægga heđin muo olbmuidam lut, hægga heđin bakkeni lut, hægga heđin gavpugin, hægga heđin mæcest, hægga heđin avest, hægga heđin værre veljai gaskast;

27 bargost ja vaivest, davja igjagoccemest, nælgest ja goikost, davja borakættaivuođast, bolašin ja alasvuođast;

28 æreb mi vela dasa boatta: olbmui bæivalaš bagjelimannam, ja moraš buok særvvegoddi audast.

29 Gi læ hægjodillalaš, go mon im læk hægjodillalaš olmuš? šadda guttege værranattujuvvut, igo dat dalle buollemen læk sistam?

30 Jos ramadallat galgam, de hægjovuođastam ramadallat aigom.

31 Ibmel ja min hærramek Jesus Kristus ačče, gutte buristsivneduvvum lekkus aǥalaš aiggai, dietta, atte im giellastalla.

32 Damaskusist gočoi gonagas Areta ædnamhærra Damasenalaǯai gavpug gattijuvvut, go muo giddavalddet aigoi,

33 ja lasa čađa væddelitte sist mure bagjel mon vuolas luittujuvvujim, ja nuft velttim mon su gieđain.



12. Kapittal.




1 Ramadallat munji avkken i læk; de dal oainatusaid ja hærra almostusaid sardnot aigom.

2 Olbmu mon dieđam Kristus sist, gutte auddal njællja nubbe lokkai jaǥi — læigo son rubmas sist, im dieđe, daihe rubmaš olggobæld im

